Nafarroako Parlamentuko Mahaiak, 2011ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, “onura/gastu fiskal” deritzenak kentzearen arrazoiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 12an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Gobernuko bigarren lehendakariorde eta Ekonomia eta Ogasuneko kontseilari Álvaro Miranda Simavilla jaunak atzo iragarri zuenez, 2012ko Aurrekontuak egitean ez dira sartuko “onura/gastu fiskal” deritzenak.

Hori dela eta, parlamentari honek hau jakin nahi du:

• Zergatik Nafarroako Gobernuak, azkenean, bere akatsa onartu eta kendu eginen ditu Aurrekontuetako gastuen kontaketatik “onura/gastu fiskal” deritzenak, beti ezezkoa esan ondoren behin eta berrizko eskaera sindikal eta politiko progresistei?

Iruñean, 2011ko irailaren 8an

Foru parlamentaria: Maiorga Ramírez Erro

